
Հայաստանի Հանրապետության Շիրակի մարզի, ք. Գյումրի Լիսինյան փողոց թիվ 15 հասցեում գտնվող 1653.8 քառ. մետր արտաքին մակերեսով անշարժ գույքը (ավտոտնակներ), ինչպես նաև դրա զբաղեցրած, օգտագործման և սպասարկման համար հատկացված 0.10682 հեկտար մակերեսով հողամասը հանդիսանում է «Բարձրավոլտ էլեկտրացանցեր» փակ բաժնետիրական ընկերության (այսուհետ՝ Ընկերություն) սեփականությունը։
Հայաստանի Հանրապետության Շիրակի մարզպետարանը Տարածքային կառավարման և ենթակաուցվածքների նախարարություն է ներկայացրել Գյումրի համայնքի ղեկավարի գրությունը, համաձայն որի առաջարկվել է ՀՀ կառավարության 13.10.2022 թ. N 1601-Ն որոշմամբ սահմանված  աղետի գոտու բնակավայրերի պետական և համայնքային սեփականություն հանդիսացող հողամասերը երկրաշարժից հետո տեղադրված կամ կառուցված ոչ հիմնական շինություններից ազատելու ծրագրի շրջանակներում՝ «Դեպի առաջ» բարեգործական հասարակական կազմակերպության կողմից սոցիալական բնակարաններ կառուցելու նպատակով Գյումրի քաղաքի Լիսինյան N 15 (նախկին N 1) հասցեում գտնվող անշարժ գույքը հանձնել Գյումրի համայնքին որպես սեփականություն։
Ներկայացված նախագծով առաջարկվում է Ընկերության սեփականությունը հանդիսացող Գյումրի քաղաքի Լիսինյան N 15 հասցեում գտնվող գույքն Ընկերության գույքի կազմից առանձնացնել և հաշվառել որպես պետական սեփականություն, որից հետո կքննարկվի Գյումրի համայնքի առաջարկը և հավանության արժանանալու դեպքում կիրականացվի համապատասխան գործընթաց։ 
Ըկերության կողմից իրականացվել է գույքի շուկայական արժեքի գնահատում՝ համաձայն որի 2023 թվականի մարտի 23-ի դրությամբ գույքի գնահատված արժեքը կազմել է 65 730 000 դրամ։
[bookmark: _GoBack]ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Շիրակի մարզի, ք. Գյումրի Լիսինյան փողոց թիվ 15  հասցեում գտնվող գույքը Պետական գույքի կառավարման կոմիտեին ամրացնելը և հետագայում պետական կարիքների համար տնօրինելը  բխում է ՀՀ կառավարության 2021-2026թթ. ծրագրի պահանջներից։
 «Բարձրավոլտ էլեկտրացանցեր» փակ բաժնետիրական ընկերության կանոնադրական կապիտալը նվազեցնելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:



